
यस अध्यायको निम्ति पढ्नुहोस्: २ थेसलोनिकी १:१÷१२, 
यूहन्ना १:१८, रोमी २:५, रोमी १२:१९, प्रकाश १६:४÷७, 
प्रकाश २०:१÷६, यूहन्ना १४:१÷३।
कण्ठ गर्नुपर्ने पद: ×तिमीहरूको निम्ति प्रार्थना गर्न कहिले पनि छोडेको छैन। यो कुरालाई तिमीहरूले सधैँ याद गर्नु। हाम्रा परमेश्वरले तिमीहरूलाई चुन्नु भएको छ। उहाँले चुन्नुभएको अनुसार तिमीहरू योग्य होऔँ भनेर उहाँले ठानोस् भनेर तिमीहरूको निम्ति हामी प्रार्थना गर्दछौँ। तिमीहरूले चिताएका प्रत्येक असल कुराहरू परमेश्वरको शक्तिले पूरा होस् भन्ने हामी प्रार्थना गर्दछौँ। विश्वासद्वारा तिमीहरू जे गर्दछौ त्यसलाई परमेश्वरले पूर्णता प्रदान गरून् भनि तिमीहरूको निम्ति हामी प्रार्थना गर्दछौँ" (२ थेसलोनिकी १:११ रूपान्तरित)।
मूल सोच: येशूभक्तहरूको सम्पूर्ण आशाको महान् केन्द्रविन्दु नै येशूको दोस्रो आगमन हो।
     
पावलको तत्कालिन संसारमा लिखित पत्रहरूको आदानप्रदान अत्यन्त ढिलो हुन्थ्यो। चर्चका मानिसहरूले उनलाई खबर पठाउन पहिला उनी कहाँ छ भनेर पत्ता लगाउनुपर्दथ्यो। अनि उनलाई भेटेपछि उनलाई चर्चको बारेमा समाचार दिइन्थ्यो। यो प्रक्रिया सधैँ सजिलो थिएन। यो सबैले बुझ्नुपर्ने कुरो हो। जब अन्तमा पावलकहाँ चर्चको गतिविधिको बारेमा समाचार पुग्दछ तब त्यस समाचारको विषयवस्तुमा आधार बनाएर उनले पत्र लेख्‍दथे। अनि सन्देश ल्याउने सन्देशबाहकले पावलको सन्देश चर्चमा बुझाउँथ्यो। यो तरिकालाई अपनाउन महिनौँ पनि लाग्दथ्यो। संचार माध्यमको कमीले गर्दा पावलको समाचार पाउनु भन्दा अघि गलत विश्वास, धारणा र विश्वासीहरूलाई बहकाउने झुठो शिक्षाहरू हुर्कन र फैलिन निष्फिक्री समय पाउँथ्यो। 
   
त्यहि कारणले अरू चर्चहरूमा जस्तै थेसलोनिकीका चर्चमा पनि झुठो शिक्षाहरूले विश्वासीहरूलाई पेल्न थालेका थिए। त्यहाँ नयाँ नयाँ समस्याहरू खडा हुन थालेका थिए। पावलले पहिलो पत्रमा जे लेखे त्यसलाई नबुझेको कारण र मानिसहरूले गलत व्याख्या गरेको कारणले थेसलोनिकाको चर्चमा अनेकन् समस्याहरूले जरा हाल्न थालेको थियो। दोस्रो थेसलोनिकाको पत्र लेखेर चर्चले अंगालेको गलत नितिलाई सच्च्याउन पावलले प्रयास गरेका थिए। उनको पत्रले अन्यौलमा परेका विश्वासीहरू ठिक मार्गमा फर्केर आउन् भन्ने पावलको चाहना थियो।
    यस अध्यायको मूल विषयवस्तु नै यो हो: परमेश्वरले विश्वासीहरूलाई ख्रीष्टको दोस्रो आगमनमा उहाँकै अचम्म कार्यद्वारा उद्धार गर्नुहुनेछ। उहाँको दोस्रो आगमनको बारेमा थप जानकारी यस अध्यायमा हामी अध्ययन गर्नेछौँ।
१॰ ताजा अभिवादन (२ थेसलोनिकी १:१,२)
   
२ थेसलोनिकी १:१,२मा उल्लेख गरेको अभिवादन सरलै भएतापनि त्यसमा कस्तो प्रतिज्ञा र आशालाई समावेश गरिएकाछन्? त्यसमा परमेश्वरको बारेमा कत्तिको आत्मज्ञान खुलाएकाछन्? त्यस अभिवादनमा कत्तिको आशा हामीलाई  पल्हाइदिएकाछन्? त्यहाँ उल्लेख गरेको प्रतिज्ञा कत्ति धेरै छन्? त्यहाँ उल्लेख गरेका आशा र प्रतिज्ञा वा आश्वासनहरूलाई आत्मासात् गर्न हामीले कसरी सिक्ने? 
    
अनुग्रह अर्थात् कृपा र शान्तिको बारेमा पावलले चर्चा गर्दछन्। के ती दुई विषयबस्तुको एक आपसमा सम्बन्ध छ त? के परमेश्वरको अनुग्रह र येशूले दिनुहुने क्षमाको प्रतिज्ञाले हाम्रो जीवनमा शान्ति ल्याउन अग्रसर गराउँदछन्? परमेश्वरले हामी सबैलाई दिनुहुने मुक्तिको अचम्म वरदानको बारेमा ध्यान दिन समय दिनु कत्तिको महत्त्व छ¸ के हामीलाई थाहा छ? र हाम्रो अयोग्यताको बावजुद पनि परमेश्वरले प्रदान गर्नुहुने अनुग्रह तथा कृपाको बारेमा सोच्न समय निकाल्न सक्दैनौँ र? परमेश्वरले हामीलाई प्रतिज्ञा गर्नु भएको शान्तिको अनुभव गर्नु जस्तो आनन्द अरू केहि होला र? हामीहरूलाई नै केन्द्रविन्दु बनाएर वा मानौँ संसारको केन्द्रविन्दु हामी नै हौँ भन्ने स्वार्थपूर्ण सोचबिचारबाट हामी मुक्त हुनुपर्दछ। बरू येशूको बारेमा र उहाँमा हामीले पाएको अमूल्य जीवनको आभासलाई हरदम सोचिरहनु आवश्यक छ भनि हामी विश्‍वस्त हुनुपर्दछ।
  
१ थेसलोनिकी १:१सँग २ १ थेसलोनिकी १:१,२को तुलना गर्नुहोस्। त्यहाँ प्रस्तुत गरेका शव्दहरूमा अलिकति फरक देखाइएको छ। ती फरक किन महत्त्वपूर्ण छ?
  
१ थेसलोनिकी र २ थेसलोनिकीको बीचमा एउटा भिन्नता देखिएको छ।१ थेसलोनिकी १:१मा उल्लेखित ×परमेश्वर पितामा" भन्ने वाक्याँशलाई बदलाउँदै पावलले २ थेसलोनिकी १:१मा ×हाम्रा परमेश्वर पितामा" भनेर सम्वोधन गर्दछन्। परमेश्वर र उहाँका जनहरूसँगको घनिष्ट सम्बन्धलाई त्यस वाक्यांशले औँल्याउँदछ। कतिपय मानिसहरू, अहिले पनि, येशूसँग नजिक भएको अनुभव गर्दछन्, तर परमेश्वर पिता भन्ने बितिक्कै उहाँसँगको सम्बन्ध टाडा भएको अनुभव गर्दछन्। त्यत्तिमात्र नभएर परमेश्वर पितासँग मानिसहरू अझै पनि डराएको पाइन्छ। येशूसँगको सम्बन्ध जति गाढा छ त्यत्तिकै गाढा सम्बन्ध परमेश्वर पितासँग पनि राख्‍न सकिन्छ भनेर पावलले सबैलाई प्रोत्साहित गर्दछन्। यथार्थमा भन्ने हो भने, परमपिता सनातनक सृष्टिकर्ता परमेश्वर हामीसँग कत्तिको नजिक हुनुहुन्छ भनेर खुलाउन नै येशू यस संसारमा आउनु भएको थियो।
    
यूहन्ना १:१८ र यूहन्ना १४:७÷११ पढ्नुहोस्। २ थेसलोनिकी १:१,२लाई मनमा राख्दै उपरोक्त पदहरूले कस्तो वचनवद्धता र आशा हामीले पाउँछौँ?
२॰ परमेश्वरप्रति पावलको कृतज्ञता वा धन्यवादी प्रकट (२ थेसलोनिकी १:३,४) 
    
पावलले थप लामो वाक्यहरू लेख्‍न रूची राख्‍दथे। दोस्रो आगमनको मूल विषयलाई लिएर पावलले १ थेसलनिकी १:३÷१० एउटा वाक्य लेखेका थिए। यद्यपि, २ थेसोलोनिकी १:३ वाक्यको महत्त्वपूर्ण भागचाहिँ येशूको आगमनको बारेमा नभएर, ×हरदम तिमीहरूको बारेमा परमेश्वरलाई धन्यवाद चढाउन आवश्यकता हामीले ठानेकाछौँ।"(रूपान्तरित)। येशूको दोस्रो आगमनको बारेमा टिप्पणी (२ थेसलोनिकी १÷६÷१०) गर्दै थेसलोनिकीका विश्वासीहरूकै कारणले पनि परमेश्वरलाई धन्यवाद चढाउन पावलले महशूस गरेका थिए।
    
विश्वास वा आस्थाको बारेमा टिप्पणी गर्दै पावलको कस्तो खालको उल्लेखनिय आत्मिक सूत्र २ थेसलोनिकी १:३,४मा हामी पाउँछौँ? यदि आस्था बढिएन भने त्यो के हुन्छ?
     
२ थेसलोनिकी १:३÷१०सम्मको मूल क्रियापद ×वाध्य" हो, जब पावलले भन्दछ, ×तिमीहरूको निम्ति परमेश्वरलाई धन्यवाद दिन वाध्यछौँ।" अर्थात् अर्को अनुवादमा ×तिमीहरूको निम्ति परमेश्वरलाई हामीले धन्यवाद दिनै पर्छ।" थेसलोनिकीका विश्वासीहरूको विश्वास वढ्दै गएकोमा पावलले परमेश्वरलाई धन्यवाद दिन आवश्यक ठानेका थिए। फेरि त्यसैसमय थेसलोनिकीहरूको बीचमा पनि पारस्परित प्रेम वा स्नेह वढ्दै गएको थियो। यसको अर्थ आस्थामा र प्रेममा तिनीहरू बढ्दै गइरहेकाथिए। स्वस्थ चर्चको निम्ति प्रेम र आस्थामा निरन्तर वृद्धि भइरहनु अत्यन्त आवश्यक छ। यदि कुनै पनि बिरुवा वढेन भने त्यो मर्दछ। यदि आत्मिक रूपमा चर्च वढेन भने त्यो चर्चको अस्तित्व पनि बिलाएर जानेछ।
    
२ थेसलोनिकीको पत्रको दोस्रो र तेस्रो अध्यायमा पावलले केहि महत्त्वपूर्ण गुनासो र आलोचना व्यक्त गरेकाछन्। तर कुनै पनि आलोचना सकारात्मक रूपमा लिन भन्दा पहिले मानिसहरूलाई धेरै हौसला र टेवा दिनुपर्दछ भन्ने कुरामा पावल संवेदनशील भएका थिए। त्यस्तो खालको टेवा र हौशला पावलले प्रथम अध्यायमा दिएका थिए।
      थेसलोनिकीका चर्चले निरन्तररूपमा बाहिरबाट आक्रमण खेप्नुपरेको थियो। त्यसले गर्दा पावलले दिने सान्त्वना, हौशला वा प्रोत्साहन अत्यन्त महत्त्वपूर्ण थियो। दु:ख पिडालाई धैर्यतासाथ सहेर बसेकोमा पावलले थेसलोनिकीका विश्वासीहरूको मुक्तकंठले प्रशंसा गरेका थिए। तिनीहरूमा हुनुपर्ने आस्था वा विश्वास, आशा र प्रेमको बारेमा चर्चा नगरेर तिनीहरूमै भएका  आस्था, प्रेम र धैर्यतालाई पावलले उल्लेख गरेका थिए। थेसलोनिकीका विश्वासीहरूले धेरै कष्टहरू भोग्नुपर्ने छ भनेर पावललाई थाहा थियो। त्यसकारण तिनीहरूलाई हौशला दिन पावलले येशूको दोस्रो आगमनको बारेमा चर्चा गर्न केहि समय दिएका थिए।
    
साहससाथ निडर भएर थेसलोनिकीहरूले दु:ख कष्टको सामना गर्नेछ भनेर पावललाई विश्वास थियो। त्यसको परिणामले तिनीहरूको आस्था र प्रेम बलियो हुँदै जाने सम्भावना थियो। यहि कारणले पावलले गौरबसाथ थेसलोनिकीहरूको साहसको निम्ति मुक्तकंठले तारिफ गरेका थिए। सतावतको आगोमा होमिनुपरेतापनि थेसलोनिकीका विश्वासीहरू येशूको बफादारी भक्तहरूको असल नमूना भएको थियो।
    दु:ख, कष्ट, पिडाले हाम्रो विश्वास कसरी वढ्दछ? प्रतिकूल र कष्टको बावजूदपनि विश्वासलाई अटल बनाइराख्‍न संघर्ष नगर्ने को होला? 
३॰ अन्तको समयको चिन्ह: दु:ख कष्टको ज्यादती (२ थेसलोनिकी १:५,६)
   
दु:ख कष्टको ज्यादतीको बारेमा पावलले १ थेसलोनिकी १:५,६मा के भनिरहेकाछन्? अन्धकारमा बत्ती बलेको झैँ ती पदहरूमा के प्रतिज्ञाहरू चम्किरहेकाछन्?
    
साक्षी वा लक्षणको अर्थ प्रमाण हो। येशूभक्तहरूलाई (पद ४) जब मानिसहरूले आक्रमण गर्दछन् त्यसले के प्रमाणित गर्दछन् त? त्यो परमेश्वरको जनहरूको विरुद्ध उहाँले न्याय गर्नुभएको होइन। (×परमेश्वरको इच्छा थियो कि मैले दु:ख पाउनुपर्दछ" भन्ने धारणा गलत हो, किनभने त्यस धारणामा परमेश्वर निष्ठुर न्यायकर्ताको चित्रण गरिन्छ)। तर त्यसले भविष्यमा हुने न्यायलाई औँल्याउँछन्। त्यस न्याय फैसलामा परमेश्वरका जनहरूले गलत कामगरेकोबाट सफाइ पाएका हुन्छन्। तर जसरी विश्वासीहरूप्रति आक्रमक निति लिएर मानिसहरूले सताउँछन् तब त्यहि निति भविष्यमा आक्रमण गर्नेहरूले भोग्नुपर्नेछ। अहिले जसरी येशूभक्तहरूले निष्ठुर मानिसहरूद्वारा पिडा भोग्दछन् त्यहि पिडा भोगाउनेहरूले भोग्नेछन्। 
    
त्यसमा हाम्रो निम्ति एक सन्देश छ। आक्रमण वा हिँसाले बढि आक्रमण वा हिँसा निम्त्याउँछ। जो मानिस अरूलाई आक्रमण गर्दछ, हिँस्रक भएर अरूलाई दु:ख कष्ट वा पिडा दिन्दछ, शोषण गर्दछ त्यो मानिसले भविष्यको न्यायलाई सम्झेर त्रसित हुनुपर्दछ। परमेश्वरको न्याय वा फैसलाले सबै थोक उचित ठाउँमा राखिनेछ। अर्थात् परमेश्वर न्यायी हुनुभएकोले अहिले अधर्मीहरूको हातबाट विश्वासीहरूले दु:ख पाएतापनि उहाँ आँखा चिम्लेर बस्नुभएको छैन। परमेश्वरका जनहरूप्रति आक्रमक निति लिनेहरूले परमेश्वरबाट नै सजायँ भोग्नुपर्नेछ। भित्री वा बाहिर जहाँबाट भएपनि चर्चले आक्रमण सहनुपरेतापनि भविष्यमा हुने परमेश्वरको न्यायप्रति तिनीहरू आशावादी भएर आस्थामा लम्किरहनुपर्दछ। आज  विश्वासीको विश्वासले परमेश्वर न्यायलाई प्रदर्शन गर्दछ। त्यस न्यायको दिनमा ती सताइएका विश्वासीहरूले थाहा पाउनेछन् कि तिनीहरू परमेश्वरकै पक्षमा रहेछन्।
    
अन्याय गर्नेहरूप्रति दया, करूणा र क्षमाशील हुनुपर्दछ भनेर नयाँ करारले विश्वासीहरूलाई सुर्‍याउन चाहन्छ। तर जब श्राप, पिताइ, झ्यालखानामा राख्‍ने वा धम्किद्वारा विश्वासीहरूलाई अनाहकमा आतङ्कित बनाउँदछन् तब तिनीहरूप्रति गरेको अन्यायले सदासर्वदा निरन्तरता पाउँदैन भन्ने आत्मज्ञानले सबैलाई हौशला प्रदान गर्दछ। त्यसकारण सतावत खेप्नु परेका परमेश्वरका सन्त वा जनहरूले धैर्य धारण गर्नुपर्छ भनेर बाइबलले आह्वान गर्दछ (प्रकाश १४:१२ हेर्नुहोस्)। (विश्वासीहरूमा पवित्र आत्मा छ भन्ने प्रमाण पनि तिनीहरूमा भएको धैर्यताले देखाउँदछ÷गलाती ५:२२)।
  
परमेश्वरका जनहरूले पाएका दु:खकष्ट वा अन्य सतावतले तिनीहरूको विश्वासलाई परमेश्वरले भविष्यमा हुने पवित्र अर्थात् धार्मिक वा न्यायोचित न्यायलाई स्वीकार गर्नुभएको छ भनेर पावलले २ थेसलोनिकी १:५,६मा व्यक्त गर्दछन्। अझ त्यो भन्दा बढी सम्झनु पर्ने कुरो त यो छ, महाकष्टको सामना गर्नुपरेतापनि तिनीहरू विश्वास र धैर्यता अपनाउने स्वभावले परमेश्वरले तिनीहरूलाई रोज्नुभएको हो भनेर प्रमाणित गर्दछ। त्यस कुरालाई आत्मसात् गर्न सक्यो भने कुनै पनि जहाँबाट भएपनि सतावत खप्नु परेका विश्वासीहरू आनन्दित हुन त्यसले प्रोत्साहन दिँदछ (१ थेसलोनिकी १:६,७)। 
   
जब थेसलोनिकीहरूको दु:खकष्टलाई परमेश्वरले स्वीकार गर्नुहुन्छ तब त्यसले उहाँको धार्मिक इन्साफलाई प्रकट गर्दछ भनेर पद ५ ले भन्दछ। जब आक्रमणकारीहरूको नाश हुन्छ तर त्यो इन्साफ कार्यान्वन भएको देखाउँछ भनेर पद ६ले खुलाउँछ। वर्तमान जीवनमा येशूभक्तभएर कसरी देखाउँछौँ, त्यसले नै अन्तको समयमा हुने न्यायमा कस्तो परिणाम हुन्छ सो देखाउँछ भनेर दुवै पदहरूको भनाइ हो।
   
तपाईँलाई अन्यायपूर्वक व्यवहार गर्नेहरू ढुक्क भएर स्वतन्त्रतासाथ हिँडीरहेको के तपाईँलाई थाहा छ? तपाईँलाई दु:ख दिने मानिसहरू दण्ड नपाएकोमा के तपाईँलाई दु:ख लाग्छ? त्यस्तो तितो अनुभवमा तपाईँ हिँड्नुपरेतापनि परमेश्वरले गर्नुहुने न्यायले तपाईँलाई कस्तो सान्त्वना दिँदछ? वा यसरी पनि हेर्नुहोस्: के तपाईँले कसैलाई दुर्व्यवहार गर्नुभएको छ? आफ्नो भलाईको निम्ति के तपाईँ अरूसँग खेलाँची गर्नुभएको छ र त्यसबाट उम्किरहनुभएको छ? यदि छ भने, अन्तको समयमा परमेश्वरले गर्नुहुने न्यायिक फैसलाको प्रतिज्ञालाई तपाईँ कसरी हेर्नुहुन्छ?
४॰ आगो र बिनाश (२ थेसलोनि १:७÷९)
    
२ थेसलोनि १:७÷९ पढ्नुहोस्। येशूको दोस्रो आगमनमा दुष्टहरूको बिनाश हुनु किन नितान्त आवश्यक छ? तिनीहरू विनाश हुने महत्त्वपूर्ण कारण के हो? परमेश्वर प्रेमिलो, क्षमाशील, सदाशयी हुनुहुन्छ भन्ने सन्दर्भमा ती पदहरूलाई हामीले कसरी बुझ्ने?
    
जुन भाषा ती पदहरूमा प्रयोग गरिएकोछ, प्रायजसो मानिसहरूले त्योसँग असजिलो भएको पाइएको छ। प्रेमिलो, अनुग्रही र दयासागर परमेश्वरको सामु बदला र दण्ड जस्ता क्रियाकलाप सुहाँउदैन भनेर तिनीहरू दावी गर्दछन्। तर पावलले उठाएको प्रसङ्गमा प्रायजसो न्यायोचित दण्ड उल्लेख गरिएको पाइएको छ (रोमी २:५, रोमी १२:१९)।  आफ्नो अडानमा पावल अत्यन्त दर्‍हो भएका छन्: एक दिन परमेश्वरले आफ्नो न्याय सबै मानिसको सामु स्पष्ट पारिदिनुहुनेछ। 
   
यथार्थमा भन्ने हो भने परमेश्वरले किन न्याय गर्नुहुन्न र? दुष्ट क्रियाकलापलाई रोक्न विधिको शासन अनिवार्यछ। सर्वसाधारणको सुरक्षाको निम्ति र खराब तत्वहरूलाई नियन्त्रण गर्न कुनै पनि असल सरकारले पुलिस, अर्द्धसैनिक वा सैनिकद्वारा आफ्नो बललाई परिचालन गर्दछ। केवल हतियार चलाउनु मात्र बल प्रयोग गरिएको भन्न मिल्दैन। (तपाईँले ट्राफिक नियम उल्लङ्घन गर्नु भयो रे, तपाईँले कर तिर्नु भएन रे। तपाईँलाई सहि दिशामा ल्याउन सरकारले हतियार प्रयोग गर्नुपर्छ भन्ने नै छैन)। तर अपराधीहरूले हतियार चलाएर आफ्नो अपराधलाई बढाउँछ भने हतियारै प्रयोग गरि तिनीहरूको अपराध रोक्नु परेको हुन्छ। सरकारले सुशासन चलाउन केहि हदसम्म मानिसहरूलाई नियन्त्रणमा राख्‍नुपर्दछ ताकि हामीहरू सबैजना शान्तिसँग जीउन पाऔँ। प्रायजसो दुष्ट र खराब मानिसहरूले आफू खुशी अपराधिक काम गर्न त्याग्दैन। जति धेरै दुष्टको शक्ति ठूलो हुन्छ त्यत्ति धेरै त्यसलाई रोक्न सरकारले वढि बल प्रयोग गर्नुपर्ने हुन्छ।
   
हो, परमेश्वरको बारेमा जुन चित्रण ती पदहरूमा दिइएको छ त्यो रमाइलो त छैन। तर बिद्रोह र आक्रमणलाई रोक्न परमेश्वरले कुनै पनि कसुर बाँकी राख्‍नुहुन्न भनेर पावलले ती पदहरूबाट हामीलाई खुलासा गर्दछन्।
     
प्रकाश १६:१÷७ र दानियल ७:२१,२२ पढ्नुहोस्। पावलले २ थेसलोनिकी किन लेख्‍नु पर्‍यो भन्ने कुरा ती पदहरूले हामीलाई कसरी जानकारी दिँदछन्?
    
येशूले आफ्नै अनुभवद्वारा दु:खकष्टको मोल बुझ्नुभएको छ। उहाँले सधैँ उचित न्याय गर्नुहुनेछ भन्ने कुरामा हामी यकिन हुनसक्दछौँ। परमेश्वरले न्याय गर्नुपर्दा केहि हदसम्म दु:ख त होला, तर त्यो दु:ख आवश्यकभन्दा ज्यादती हुँदैन। यदि सबै कुरामा परमेश्वरलाई हामीले विश्वास गर्न सक्छौँ भने, हामीले नबुझेतापनि उहाँले बुद्धिमानी र न्यायोचितपूर्वक आफ्नो न्यायप्रणाली कार्यान्वन गर्नुहुन्छ भनेर हामी ढुक्क हुनसक्दछौँ।
    
दुष्ट मानिसहरूले सजायँ पायो भनेर रमाइलो मान्नु ती पदहरूको मनशाय होइन। तर सतावत र कष्ट सहनुपरेका विश्वासीहरूलाई हौशला दिन पावलले ती पदहरू कोरेका हुन्। न्यायको दिन आइरहेको छ। अरूहरूलाई उनीहरूले पाप गर्‍यो भन्दैमा त्यसलाई नियन्त्रण गर्न हामीले सजाय दिनु आवश्यक छैन। बदला लिने र सजाय दिने काम परमेश्वरलाई नै दिनुपर्दछ। परमेश्वरको कानुनलाई आफ्नै हातमा  लिएर अरूको खिलाफमा हामी चल्नु हाम्रो अधिकार होइन।
५॰ ख्रीष्टलाई दिनुपर्ने सम्मान र महिमा (२ थेसलोनिकी १:१०÷१२)
   
२ थेसलोनिकी १:१०÷१२ पढ्नुहोस्। उहाँका सन्तहरूको कामले ख्रीष्टलाई महिमा दिइनेछ भन्नुको अर्थ के हो? २ थेसलोनिकी १:१÷१०पदहरूले येशूको दोस्रो आगमनको बारेमा विस्तृतरूपमा महत्त्वपूर्ण जानकारी दिएका छन्। जब येशू आउनुहुनेछ उहाँले दुष्टलाई सजाय दिनु हुनेछ र पिडितहरूले आराम वा राहत पाउनेछन् (२ थेसलोनिकी १:६,७ पढ्नुहोस्)। शक्तिशाली स्वर्गदूतहरूको साथमा येशू स्वर्गबाट ओर्‍ल्हनुहुनेछ। दुष्ट र अपराध रूचाउन परमेश्वर र येशू ख्रीष्टको सुसमाचारलाई विश्वास गर्न नचाहनेलाई सखाप पार्न जल्दो आगोको साथ उहाँ आउनु हुनेछ र तिनीहरूको न्याय गर्नुहुनेछ (२ थेसलोनिकी १:१०)। दुष्टहरूको नाश हुनेछ (२ थेसलोनिकी १:८,९)। त्यसबेला धर्मीहरू वा मुक्ति पाएकाहरूले ख्रीष्टको महिमा गर्नेछ (२ थेसलोनिकी १:१०)।
   
दोस्रो आगमनको घट्नाले  ख्रीष्टसँग स्वर्गमा हजारवर्ष रहने सुरूवाट गर्नेछ। त्यस समय यस पृथ्वी अत्यन्त उजाड र मरूभुमीमा परिणत हुनेछ (प्रकाश २०:१÷६)। ख्रीष्टमा मुक्ति पाएकाहरू उहाँको आगमनमा आकाशैमा भेट्न जानेछन् भनेर पहिलो थेसलोनिकी ४:१६:१७ले बताउँदछन्। येशूले आफ्ना प्रिय सन्तहरूलाई स्वर्गमा लानुहुनेछ भनेर यूहन्ना १४:१÷३मा पनि उल्लेख गरिएको छ।
    
२ थेसलोनिकी १:११मा येशूभक्तहरूलाई येशूको आगमनको लागि तयार हुनु भनेर पावलले कस्तो निर्देशन दिएका छन्?
    
पद १०पछि पावलले दुष्टको बारेमा चर्चा गर्दैन। दोस्रो आगमनमा सन्तहरूको भविष्य कस्तो हुनेछ भनेर पावलले त्यसतर्फ ध्यान दिँन थाल्दछ। येशूलाई विश्वास गर्नेहरूको अनुहार र चरित्रमा उहाँको महिमा झल्कने छ भनेर पद १०÷१२मा पावलले जानकारी दिँदछन्। येशू फर्कनुहुनेबेलामा थेसलोनिहरूको हितको निम्ति गरेको आफ्नो अथक प्रयास र प्रार्थना तिनीहरूले खेर पठाउनेछैन भनेर पावल ढुक्क भएर खुशी व्यक्त गर्दछन् (१ थेसलोनिकी २:१९,२० पढ्नुहोस्)।
    
दोस्रो अध्यायको भूमिका तयार गर्न पावलले पहिलो अध्यायमा आफ्नो तर्क प्रस्तुत गर्दछन्। प्रभुको दिन अझसम्म आएको छैन भनेर पावलले दोस्रो अध्यायमा आफ्नो तर्क प्रस्तुत गर्दछन्।  यदि उहाँ अहिले नै आउनुभएको भए आगोको ज्वाला चम्किने थियो र दुष्टहरूको नाश हुने थियो, प्रत्यक्ष्य रूपमा विश्वको सबै मानिसहरूले उहाँको तेजस्विमय महिमित पुन आगमनलाई देख्‍ने थिए।
      
सरल तरिकाले पावलले आफ्नो ध्यान परमेश्वरबाट येशूतर्फ फर्काइएको यस बुँदाका पदहरूले देखाउँदछन्। उनले दुई शव्दहरूलाई प्रायजसो प्रयोग गर्दछन्। त्यसले गर्दा येशू परमेश्वर हुनुहुन्छ भनेर पावलले ठोकुवा गरेको पाउछौँ। यो शिक्षा हाम्रो निम्ति अत्यन्त महत्त्वपूर्ण छ। जब पहिलो आगमनमा भन्दा दोस्रो आगमनमा येशूको महानतालाई देख्‍नेछौँ तब उहाँले दिनुभएको मुक्तिको बरदान अत्यन्त सार्थक भएको हामी पाउनेछौँ। अनि येशू परमेश्वर नै हुनुहुन्छ भन्ने चित्र हाम्रो निम्ति अझ स्पष्ट हुनेछ। जब हामी विशेषरूपमा उहाँको जीवन, मृत्यु, पुनरुत्थान र दोस्रो आगमनको बारेमा अध्ययन गर्नेछौँ तब उहाँ त परमेश्वर नै पो हुनुहुँदो रहेछ भनेर हामी जान्ने छौँ। यदि येशू सत्य रूपमा परमेश्वर हुनुहुन्छ भने परमेश्वर पिता पनि उहाँजस्तै रहेछ भनेर हामी सबैले थाहा पाउनेछौँ।
    
येशूको आगमन जुनसुकै बेला पनि हुनसक्छ भनेर विश्वास गर्छौँ भने हामीहरूको दैनिक जीवन कसरी बिताउने त? दिनदिनैको काम धन्धामा उहाँको दोस्रो आगमनलाई विर्सनु कत्तिको सजिलो छ? दैनिक जीवनमा हामी जुनसुकै कारोबार गरेतापनि येशूको आगमनतिर ध्यान लगाएर उहाँको अचम्मको प्रतिज्ञालाई कसरी सम्झिरहने? 
उपसंहार:
थप जानकारी: ×परमेश्वरबाट प्रेरणा पाएका मानिसहरूले बाइबल लेखेका थिए। तर भाषा र जुन शैलिमा व्यक्त गरिएका बिचारहरू छन् त्यो परमेश्वरको होइन। त्यो मानिसको आफ्नै हुन्। बाइबलमा परमेश्वर लेखक हुनुहुन्छ भनेर देखाइएको छैन।॰॰॰बाइबलका लेखकहरू परमेश्वरका लेखनदास थिए तर उहाँको कलम होइन।॰॰॰
   
"बाइबलका शव्दहरू प्रेरित भएका होइनन्। तर त्यसका लेखकहरू परमेश्वरबाट प्रेरित भएका थिए। मानिसको आफ्नै शव्द लेखनशैली र उसले गरेका व्याख्याहरू प्रेरित नभएर लेखक आफै प्रेरित भएका थिए। पवित्र आत्माको प्रभावमा उसको मनमा बिचारहरू भरिएका थिए। तर जुन शैलीमा लेखहरू लेखिएको त्यो व्यक्तिगत मानिसको शैली थियो। परमेश्वरको समझशक्तिसँग मानिसको समझशक्ति मिसिएको थियो। त्यसले गर्दा बाइबलका लेखकले लेखेका वचनहरू परमेश्वरको हुन आएको छ।÷एलेन जी ह्वाइट, सेलेक्टेड मेसेजेज्, बुक १, पृ॰ २१बाट रूपान्तरित।
    
×थेसलोनिहरूलाई येशूको आगमनको बारेमा लेखेर पावलले पठाएका पहिलो पत्रले त्यस शिक्षामा उनी विगतबाटै परिपक्व थियो भनेर देखाउँछ। तर थेसलोनिकीका केहि विश्वासी भाइहरूले पावलको वचनलाई गलत ढँगले लिएका थिए।
     
×तिनीहरूले गलत सम्झेका पावलको शिक्षादिक्षालाई सच्याउन उनले दोस्रो पत्र लेखेका थिए। पावलले आफ्नो सत्य अडानलाई पनि तिनीहरूलाई स्पष्ट पारेका थिए।"÷एलेन जी ह्वाइट, द आक्टस अभ द आपोस्टलस, पृ॰ २६४बाट रूपान्तरित।

चिन्तनमनन:
अ॰ 
बाइबललाई अध्ययन गर्दा के हरेक शव्दहरुमा गहिर्‍याइ छ कि समुच्च रूपमा बाइबल अध्ययन गर्दा फराकिलो विषयवस्तुहरूको बारेमा ज्ञान दिन्छ? वा के समय र स्थान अनुसार ती दुबै तरिका अर्थपूर्ण हुन आउँछ? यसबारे चिन्तन गर्नुहोस्।
आ॰ 
एलेन जी ह्वाइटले भन्नुभएको अनुसार बाइबलमा मानविय पक्षहरू बुझ्न कसरी सहायता गर्दछन्?
इ॰ 
येशूको दोस्रो आगमनको बारेमा सुन्दा के तपाईँ डराउनुहुन्छ? वा के त्यसले आशा ल्याउँदछ की? ती प्रश्‍नको जवाफले तपाईँ परमेश्वरसँग सम्बन्ध कत्तिको नजिक छ वा सुसमाचारलाई तपाईँले कत्तिको बुझ्नुभएको छ भनेर देखाउँदछ।
ई॰ 
दु:खकष्टले हाम्रो विश्वास र चरित्रलाई सुदृध बनाउँछ भन्ने धारणा सत्य छ। तर दु:खले गर्दा आत्मग्लानी भएका र रिसाएर विश्वास हराएका मानिसहरूलाई तपाईँले कसरी सम्झाउनुहुन्छ?
सारांश: थेसलोनिकीहरू जतिसुकै कष्ट व्यहोर्नु परेतापनि विश्वासमा अडिग भएर बसेका हुनाले अत्यन्त खुशी भएको कुरा २ थेसलोनिकी पत्रको सुरूमा पावलले लेखेका छन्। दोस्रो आगमनमा सबै थोकको परिवर्तन हुनेछ भनेर उनले थेसलोनिकीका विश्वासीहरूलाई हौशला दिन्दछन्। अहिले जे भएतापनि वा दुष्टहरू छाडा छोडिएतापनि परमेश्वरले तिनीहरूलाई दण्ड दिनुहुनेछ भन्ने प्रतिज्ञाबाट हामी बिचलित हुनुहुन्दैन। 
(((
दुःख कष्ट र पिडा  भोगिरहेका विश्‍वासीहरुलाई परमेश्‍वरले दिनुभएको वाचा (२ थेसलोनिकी १:१÷१२)

